গণপ্রজাতন্ত্রী বাংলাদশে সরকার
তথ্য অধদফতরি
বাংলাদশে সচবালয়ি
ঢাকা।
সংবাদ গতিধারা
ঢাকা, সোমবার ৫ অক্টোবর ২০১৫, ২০ আশ্বিন ১৪২২
আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :
১।
বাংলাদেশে আইএস এর অস্তিত্ব নেই : গণভবনে সংবাদ সম্মেলনে প্রধানমন্ত্রী
২।
বিশ্ব বসতি দিবস আজ : এ উপলক্ষে রাষ্ট্রপতি ও প্রধানমন্ত্রী পৃথক বাণী দিয়েছেন 
৩।
মেডিকেল ভর্তি পরীক্ষায় প্রশ্নপত্র ফাঁস হয়নি : স্বাস্থ্যমন্ত্রী
৪।
পদ্মা সেতুতে কর্মরত বিদেশিদের নিরাপত্তা নিয়ে কোনো সমস্যা নেই 

: সড়ক পরিবহণ ও সেতুমন্ত্রী
৫।
সরকারি কর্মকর্তারা জনগণকে তথ্য না দিলে ব্যবস্থা : তথ্যমন্ত্রী
৬।
বিদেশিদের হত্যা দেশি ষড়যন্ত্রের নতুন কায়দা : স্বরাষ্ট্রমন্ত্রী
৭।
দেশে বর্তমানে আদালত অবমাননার কোনো আইন নেই : আইনমন্ত্রী 
৮।
বাঘ শিকারিরা রাজনৈতিক আশ্রয় পায় : পরিবেশ মন্ত্রী
৯।
বিদেশি হত্যা তদন্তে বাংলাদেশকে সহায়তা করছে যুক্তরাষ্ট্র : মার্কিন রাষ্ট্রদূত 
১০।
গাইবান্ধা-১ আসনের এমপি মো. মঞ্জুরুল ইসলাম লিটনের অস্ত্রের লাইসেন্স বাতিল
১১।
বাসে বেশি ভাড়া আদায় : রাজধানীতে ৫৪ মামলা
চলমান পাতা/২
=০২=
১।
বাংলাদেশে আইএস এর অস্তিত্ব নেই : গণভবনে সংবাদ সম্মেলনে প্রধানমন্ত্রী

প্রধানমন্ত্রী শেখ হাসিনা বলেছেন, বাংলাদেশে আন্তর্জাতিক জঙ্গি সংগঠন ইসলামিক স্টেটের (আইএস) কোনো অস্তিত্ব নেই। শুধু তাই নয়, আমরা নিশ্চিত যে, এদেশে আইএস বা এ ধরনের কোনো সংগঠনের তৎপরতা এখন পর্যন্ত গড়ে উঠতে পারেনি। আর এ ধরনের সন্ত্রাসবাদের কোনো স্থান বাংলাদেশে হোক আমরা তা চাই না, হতেও দেব না। এ ব্যাপারে আমাদের গোয়েন্দারা সতর্ক রয়েছে। গতকাল ৪ অক্টোবর রোববার গণভবনে এক জনাকীর্ণ সাংবাদিক সম্মেলনে বক্তব্য রাখতে গিয়ে প্রধানমন্ত্রী সম্প্রতি ঢাকা ও রংপুরে দুই বিদেশি নাগরিক হত্যাকা-ের নেপথ্যে বিএনপি-জামায়াতের হাত থাকতে পারে বলে উল্লেখ করে বলেন, পঁচাত্তরের পর দীর্ঘ ২১ বছর যুদ্ধাপরাধীরা ক্ষমতায় থেকে রাজত্ব করেছে। এসব হত্যাকারীকে অবশ্যই গ্রেফতার এবং বিচার করা হবে। সূত্র-ইত্তেফাক, প্রথম আলো, জনকণ্ঠ, ডেইলি স্টার, ইন্ডিপেনডেন্ট, নিউজ টুডেসহ অপরাপর দৈনিক এ বিষয়ে লিড নিউজ ছেপেছে। 
২।
বিশ্ব বসতি দিবস আজ : এ উপলক্ষে রাষ্ট্রপতি ও প্রধানমন্ত্রী পৃথক বাণী দিয়েছেন 

আজ ৫ অক্টোবর সোমবার বিশ্ব বসতি দিবস। অক্টোবর মাসের প্রথম সোমবার দিবসটি পালিত হয়ে আসছে। এবছর দিবসটির প্রতিপাদ্য নির্ধারণ করা হয়েছে ‘সবার জন্য উন্মুক্ত স্থান’। ১৯৮৫ সালে জাতিসংঘের সাধারণ অধিবেশনে গৃহীত সিদ্ধান্ত অনুযায়ী ১৯৮৬ সাল থেকে প্রতিবছর অক্টোবর মাসের প্রথম সোমবার বিশ্ব বসতি দিবস পালিত হয়ে আসছে। দিবসটি পালনের লক্ষ্য হচ্ছে-শহর, নগরের সার্বিক অবস্থ্া, বাসস্থান সম্পর্কিত মানুষের মৌলিক অধিকার, সবার জন্য পর্যাপ্ত বাসস্থানের সংস্থান ইত্যাদি বিষয়ে সচেতনতা সৃষ্টি। বিশ্ব বসতি দিবস উপলক্ষে রাষ্ট্রপতি মো. আবদুল হামিদ ও প্রধানমন্ত্রী শেখ হাসিনা পৃথক বাণী দিয়েছেন। সূত্র-সংবাদ (শেষ পৃ.,ক.১), ইত্তেফাক (পৃ.৩,ক.১)।
৩।
মেডিকেল ভর্তি পরীক্ষায় প্রশ্নপত্র ফাঁস হয়নি : স্বাস্থ্যমন্ত্রী

স্বাস্থ্যমন্ত্রী মোহাম্মদ নাসিম আন্দোলনরত শিক্ষার্থীদের রাস্তায় না থেকে ঘরে ফেরার আহ্বান জানিয়ে বলেছেন, মেডিকেল ভর্তি পরীক্ষা অত্যন্ত সতর্কতার সাথে সুষ্ঠুভাবে অনুষ্ঠিত হয়েছে। কাজেই প্রশ্নফাঁসের যে অভিযোগ উঠেছে, তা সত্যি নয়। গতকাল ৪ অক্টোবর রোববার স্বাস্থ্য মন্ত্রণালয়ের সভাকক্ষে আয়োজিত এক মতবিনিময় সভায় সাংবাদিকদের সঙ্গে আলাপকালে তিনি এ কথা বলেন। সূত্র-ইনকিলাব (পৃ.১,ক.৫), যুগান্তর (শেষ পৃ.,ক.৫), সংবাদ (শেষ পৃ.,ক.৮), ডেইলি স্টার (পৃ.৩,ক.১), ডেইলি সান (পৃ.৩,ক.৬)।
৪।
পদ্মা সেতুতে কর্মরত বিদেশিদের নিরাপত্তা নিয়ে কোনো সমস্যা নেই 


: সড়ক পরিবহণ ও সেতুমন্ত্রী

সড়ক পরিবহণ ও সেতুমন্ত্রী ওবায়দুল কাদের বলেছেন, পদ্মা সেতু নির্মাণে বিদেশিদের নিরাপত্তার ব্যাপারে কোনো সমস্যা নেই। ভবিষ্যতেও কোনো সমস্যা হবে না। সেনাবাহিনী, পুলিশ ও নৌপুলিশ তাদের নিরাপত্তায় কাজ করছে। এলাকাবাসীও আন্তরিকতা নিয়ে বিদেশিদের সহযোগিতায় কাজ করছে। এছাড়া তাদের নিরাপত্তায় র‌্যাম্প রিজার্ভ ফোর্স (আরআরএফ) নিয়োজিত করা হয়েছে। জেলা গোয়েন্দা পুলিশের নজরদারিও বাড়ানো হয়েছে। নদীতে তাদের নিরাপত্তা জোরদার করা হয়েছে। সেতুমন্ত্রী গতকাল ৪ অক্টোবর রোববার লৌহজংয়ের কুমারভোগে পদ্মা সেতুর কনস্ট্রাকশন ইয়ার্ডে ঠিকাদারি প্রতিষ্ঠান চায়না মেজর  ব্রিজ কোম্পানির হলরুমে বিদেশিদের নিরাপত্তার ব্যাপারে এক সভা শেষে সাংবাদিকদের সঙ্গে আলাপকালে এসব কথা বলেন। সূত্র-জনকণ্ঠ (পৃ.৪,ক.৭), ইত্তেফাক (পৃ.১৯,ক.১), প্রথম আলো (পৃ.২,ক.৩), নিউজ টুডে (শেষ পৃ.,ক.৫), ডেইলি সান (পৃ.২,ক.২)।
৫।
সরকারি কর্মকর্তারা জনগণকে তথ্য না দিলে ব্যবস্থা : তথ্যমন্ত্রী

সরকারি কর্মকর্তারা জনগণকে তথ্য না দিলে তাদের বিরুদ্ধে ব্যবস্থা নেওয়া হবে বলে মন্তব্য করেছেন তথ্যমন্ত্রী হাসানুল হক ইনু। গতকাল ৪ অক্টোবর রোববার তথ্য অধিকার সপ্তাহ-২০১৫ উপলক্ষে শিল্পকলা একাডেমির জাতীয় চিত্রশালা মিলনায়তনে তথ্য কমিশন আয়োজিত আলোচনা সভা ও সাংস্কৃতিক অনুষ্ঠানে তিনি এ মন্তব্য করেন। তথ্যমন্ত্রী বলেন, তথ্য জানতে চাওয়া জনগণের নাগরিক অধিকার। কোনো সরকারি কর্মকর্তা জনগণকে তথ্য না দিলে তাদের বিরুদ্ধে ব্যবস্থা নেওয়ার মতো আইন রয়েছে। এমন অভিযোগ পাওয়া গেলে আইনানুযায়ী ব্যবস্থা নেওয়া হবে। সূত্র-যায়যায়দিন (পৃ.৩,ক.২)।
৬।
বিদেশিদের হত্যা দেশি ষড়যন্ত্রের নতুন কায়দা : স্বরাষ্ট্রমন্ত্রী

বিদেশি নাগরিকদের নিরাপত্তা দেওয়াসহ আইনশৃঙ্খলা পরিস্থিতি নিয়ন্ত্রণে রাখতে দেশের সব জেলার পুলিশ প্রশাসনকে কঠোর নির্দেশ দিয়েছে স্বরাষ্ট্র মন্ত্রণালয়। বিদেশি নাগরিককে হত্যাকা- দেশীয় ষড়যন্ত্রের নতুন কায়দা মন্তব্য করে স্বরাষ্ট্রমন্ত্রী আসাদুজ্জামান খান কামাল বলেছেন, দেশে অস্থিতিশীল পরিস্থিতি সৃষ্টি করতে বিদেশি নাগরিক হত্যা করা হচ্ছে। আসন্ন দুর্গাপূজায় নিরাপত্তা নিশ্চিত করতে প্রয়োজনে বিজিবি ও কোস্টগার্ডকে মাঠে নামানো হবে বলে জানিয়েছেন স্বরাষ্ট্রমন্ত্রী আসাদুজ্জামান খান কামাল। গতকাল ৪ অক্টোবর রোববার স্বরাষ্ট্র মন্ত্রণালয়ের সম্মেলন কক্ষে পূজা উপলক্ষে আয়োজিত আইনশৃঙ্খলা বিষয়ক বৈঠকের পর তিনি এসব কথা জানান। সূত্র-জনকণ্ঠ (পৃ.১,ক.২), ইনকিলাব (পৃ.১,ক.১), নিউ এজ (পৃ.১,ক.৪), ডেইলি অবজারভার (পৃ.১,ক.১)।
৭।
দেশে বর্তমানে আদালত অবমাননার কোনো আইন নেই : আইনমন্ত্রী 

আইনমন্ত্রী অ্যাডভোকেট আনিসুল হক বলেছেন, দেশে বর্তমানে আদালত অবমাননার কোনো আইন নেই। অতি দ্রুত মন্ত্রিসভার অনুমোদন নিয়ে আদালত অবমাননার একটি আইন সংসদে উপস্থাপন করা হবে। এছাড়া সাংবাদিকরা যাতে স্বাধীন ও দায়িত্বশীলতার মাধ্যমে আইন ও আদালত নিয়ে রিপোর্ট করতে পারেন সেই বিষয়টি বিশেষভাবে খেয়াল রাখা হবে। আমি মনে করি আদালত অবমাননার আইন করা এই মুহূর্তে জরুরি হয়ে পড়েছে বলেও মন্তব্য করেন আইনমন্ত্রী। গতকাল ৪ অক্টোবর রোববার সুপ্রিমকোর্ট আইনজীবী সমিতি মিলনায়তনে ‘বিচার বিভাগীয় রিপোর্টিং’ শীর্ষক কর্মশালায় প্রধান অতিথির বক্তব্যে আইনমন্ত্রী এসব কথা বলেন। সূত্র-জনকণ্ঠ (পৃ.১,ক.৩), প্রথম আলো (পৃ.৩,ক.৮), ডেইলি স্টার (পৃ.৩,ক.৬), ইন্ডিপেনডেন্ট (শেষ পৃ.,ক.২)।
৮।
বাঘ শিকারিরা রাজনৈতিক আশ্রয় পায় : পরিবেশ মন্ত্রী

পরিবেশ ও বনমন্ত্রী আনোয়ার হোসেন মঞ্জু বলেছেন, সুন্দরবনে যারা বাঘ শিকার ও চোরাচালানের সঙ্গে জড়িত, তারা সামাজিকভাবে শক্তিশালী ও রাজনৈতিকভাবে আশ্রয় পায়। যে কারণে তাদের দমন করা কঠিন হয়ে পড়েছে। গতকাল ৪ অক্টোবর রোববার ‘সুন্দরবনের বাঘ, শিকার প্রাণী ও আবাসিক স্থল পরিবীক্ষণ’ শীর্ষক জাতীয় কর্মশালায় প্রধান অতিথির বক্তব্যে এসব কথা বলেন মন্ত্রী। বন বিভাগ ও বিশ্বব্যাংকের যৌথ আয়োজনে রাজধানীর আগারগাঁওয়ের বনভবনে এটি অনুষ্ঠিত হয়। সূত্র-যায়যায়দিন (পৃ.৩,ক.৩), ইত্তেফাক (শেষ পৃ.,ক.৫), নিউজ টুডে (শেষ পৃ.,ক.১), ডেইলি স্টার (পৃ.৩,ক.২)।
৯।
বিদেশি হত্যা তদন্তে বাংলাদেশকে সহায়তা করছে যুক্তরাষ্ট্র : মার্কিন রাষ্ট্রদূত 

দুই বিদেশি নাগরিক হত্যার তদন্তে বাংলাদেশকে সহায়তা করছে যুক্তরাষ্ট্র। হত্যাকা-ে আইএস জড়িত বলে যে দাবি করেছে তা সঠিক কি-না সে বিষয়টিও যুক্তরাষ্ট্র খতিয়ে দেখছে। এসব কথা বলেছেন মার্কিন রাষ্ট্রদূত মার্শা স্টিফেনস ব্লুম বার্নিকাট। গতকাল ৪ অক্টোবর রোববার চট্টগ্রামে বাংলাদেশ ও যুক্তরাষ্ট্র নৌবাহিনীর যৌথ মহড়া শেষে সাংবাদিকদের প্রশ্নের জবাবে রাষ্ট্রদূত এসব কথা বলেন। সূত্র-সমকাল (পৃ.১,ক.৮), প্রথম আলো (পৃ.২,ক.৪), জনকণ্ঠ (শেষ পৃ.,ক.৪), ডেইলি স্টার (পৃ.১,ক.৪), ডেইলি সান (পৃ.১,ক.২)।
১০।
গাইবান্ধা-১ আসনের এমপি মো. মঞ্জুরুল ইসলাম লিটনের অস্ত্রের লাইসেন্স বাতিল

গতকাল ৪ অক্টোবর রোববার এমপি মো. মঞ্জুরুল ইসলাম লিটনের দুটি অস্ত্রের লাইসেন্স বাতিল করা হয়েছে। গাইবান্ধার  ডিসি মো. আব্দুস সামাদ জানান, বৈধ অস্ত্রের অবৈধ ব্যবহারের কারণে লাইসেন্স বাতিল করা হয়েছে। গাইবান্ধা-১ (সুন্দরগঞ্জ) আসনের সরকার দলীয় সংসদ সদস্য মো.মঞ্জুরুল ইসলাম লিটনের গ্রেফতার ও শাস্তির দাবিতে বিক্ষুব্ধ হয়ে উঠেছে জেলার সর্বস্তরের মানুষ। সূত্র-ইত্তেফাক (পৃ.১,ক.৪), প্রথম আলো (পৃ.১,ক.৬), ইন্ডিপেনডেন্ট (পৃ.১,ক.৮)।
১১।
বাসে বেশি ভাড়া আদায় : রাজধানীতে ৫৪ মামলা

অতিরিক্ত ভাড়া আদায়, ভাড়ার তালিকা বাসে সংরক্ষণ না করা, অবৈধ ও মেয়াদোত্তীর্ণ ড্রাইভিং লাইসেন্স এবং ফিটনেসবিহীন গাড়ি চালানোর অভিযোগে ঢাকা মহানগরীতে ৫৪টি মামলাসহ ৬৪ হাজার ৭০০ টাকা জরিমানা আদায় করেছে বিআরটিএ। গতকাল ৪ অক্টোবর রোববার রাজধানীর বিভিন্ন পয়েন্টে বিআরটিএর তিনটি ভ্রাম্যমাণ আদালত যানবাহনের বিরুদ্ধে এই অভিযান পরিচালনা করে বলে জানিয়েছে সড়ক পরিবহণ ও সেতু মন্ত্রণালয়। সড়ক পরিবহণ ও সেতুমন্ত্রী ওবায়দুল কাদের রাজধানীর মানিক মিয়া এভিনিউয়ে অতিরিক্ত ভাড়া আদায় বন্ধে বিআরটিএর মনিটরিং টিম এবং ভ্রাম্যমাণ আদালতের কার্যক্রম ও সড়ক নিরাপত্তা বিষয়ক বিশেষ ক্যাম্পেইন পরিদর্শন করেন। সূত্র-যায়যায়দিন (শেষ পৃ., ক.৬), সংবাদ (পৃ.১,ক.৪), সমকাল (পৃ.২,ক.৮), ডেইলি অবজারভার (শেষ পৃ.,ক.১), ইন্ডিপেনডেন্ট (পৃ.৩,ক.৭)।
সম্পাদকীয়
ক.
প্রথম আলো, সংবাদ, সমকাল, ইনকিলাব, যায়যায়দিন, ডেইলি সান, ফিনানশিয়াল এক্সপ্রেস : ইতালীয় নাগরিক তাভেলা সিজার হত্যার চার দিনের মাথায় রংপুরের একটি গ্রামে একই কায়দায় জাপানি নাগরিক কুনিয়ো হোশি হত্যার ঘটনায় উদ্বেগ প্রকাশ করে দ্রুত এসব হত্যাকা-ের রহস্য উদঘাটন ও হত্যাকারীদের শনাক্ত ও গ্রেফতার করে বিচারের আওতায় না আনা হলে বহির্বিশ্বে বাংলাদেশের ভাবমূর্তি ক্ষুণœ হবে বলে আশঙ্কা প্রকাশ; 

খ.
ইত্তেফাক : অপরাধ দমন ও জননিরাপত্তা নিশ্চিত করার লক্ষ্যে আটশত কোটি টাকা ব্যয়ে রাজধানীর প্রবেশ ও নির্গমন পথসহ সকল গুরুত্বপূর্ণ স্থানে উচ্চক্ষমতা সম্পন্ন ক্লোজ সার্কিট ক্যামেরা (সিসিটিভি) স্থাপন করার সিদ্ধান্তটির সুফল পেতে হলে এসবের মনিটরিং যাতে যথাযথভাবে হয় সেদিকে নজর দেওয়ার সুপারিশ; 

গ.
জনকণ্ঠ : চট্টগ্রামে ও এর আশেপাশের অসংখ্য পুরাকীর্তি, স্থাপত্য নিদর্শন সংরক্ষণ ও রক্ষণাবেক্ষণের অভাবে নিশ্চিহ্ন হয়ে যাচ্ছে উল্লেখ করে ইতিহাস ও ঐতিহ্যের প্রাণ প্রতœসম্পদ রক্ষায় সংশ্লিষ্ট সবাইকে এগিয়ে আসার আহ্বান; 

ঘ.
সমকাল : সিএনজির মূল্যবৃদ্ধির কারণে সিএনজি চালিত বাস ও মিনিবাসের ভাড়া প্রতি কিলোমিটারে ১০ শতাংশ বৃদ্ধি পাওয়ার কথা উল্লেখ করে নির্ধারিত ভাড়ার অতিরিক্ত আদায়কারীর বিরুদ্ধে শাস্তিমূলক ব্যবস্থা নেওয়ার সুপারিশ; 

ঙ.
ইনকিলাব : সুন্দরবন ধ্বংসকারী ও তাদের প্রশ্রয়দাতাদের বিরুদ্ধে কঠোর আইনানুগ ব্যবস্থা নেওয়ার পাশাপাশি কোস্টগার্ড, স্থানীয় প্রশাসনসহ বন ও সমুদ্র রক্ষায় ঐক্যবদ্ধ কর্মসূচি গ্রহণ করার ওপর গুরুত্বারোপ; 

চ.
ডেইলি স্টার, ইন্ডিপেনডেন্ট, নিউ নেশন : রাজধানীর লালমাটিয়ার একটি বেসরকারি হাসপাতালে তিন শিশু নিহত হওয়ার পরিপ্রেক্ষিতে দেশের ৬০ শতাংশ বেসরকারি ক্লিনিক ও ডায়াগনোস্টিক সেন্টারে অনিবন্ধিতভাবে চিকিৎসা কার্যক্রম পরিচালিত হচ্ছে উল্লেখ করে এদের বিরুদ্ধে কঠোরভাবে আইনি পদক্ষেপ নেওয়ার সুপারিশ;

ছ.
ইন্ডিপেনডেন্ট : দেশের ভাবমূর্তি ক্ষুণœ হওয়ার মতো যেকোনো কার্যক্রম কঠোরভাবে দমনের উপর গুরুত্বারোপ; 

জ.
ডেইলি সান : বর্ষা মৌসুমে দেশের অধিকাংশ অঞ্চল জলমগ্ন হয়ে পড়ায় স্কুল শিক্ষার্থীদের পড়ালেখায় বিঘœ ঘটায় ভাসমান মৌসুমী স্কুলের ব্যবস্থা করার সুপারিশ; 

ঝ.
নিউ নেশন, ডেইলি স্টার, জনকণ্ঠ : গাইবান্ধার সুন্দরগঞ্জে এমপি কর্তৃক শিশু গুলিবিদ্ধ হওয়ার ঘটনা তুলে ধরে এ ঘটনার ন্যায়বিচার পাওয়া নিশ্চিত করার সুপারিশ করে সম্পাদকীয় প্রকাশ করেছে।  
উপ-সম্পাদকীয়

সমকাল পত্রিকায় প্রকাশিত কলামে জনগণের দক্ষতা বৃদ্ধির সূচক উন্নত করতে হলে বাংলাদেশকে মানসম্পন্ন উচ্চশিক্ষার জন্য বিনিয়োগ বাড়াতে হবে বলে উল্লেখ করা হয়েছে। 
নিবন্ধ ও ফিচার

ইত্তেফাক পত্রিকায় প্রকাশিত ‘শিক্ষকের পেশাগত জ্ঞানার্জন’ শিরোনামের নিবন্ধে ড. মুহাম্মদ নজরুল ইসলাম খান শিক্ষকের পেশাগত মূল্যবোধ, আত্মপ্রত্যয় ও বোধগম্যতার সমন্বয় ঘটিয়ে শ্রেণি পাঠদান সার্থক করতে শিক্ষকের জ্ঞানদক্ষতার উন্নয়ন ঘটাতে হবে বলে অভিমত প্রকাশ করেছেন। 

